
એક તેતરને કારણે 




પરશુરામે આ પૃથ્વીને એકવીસ વાર નક્ષત્રી કરીને
બ્રાહ્મણોને વહેંચી દીધી હતી. પણ એ વિનામહેનતે મળી
ગયેલી ધરતીનું રક્ષણ બ્રાહ્મણો ન કરી શકયા. અસુરો
ધરણીમાતાની કાયાને ખૂંદવા લાગ્યા. પછી દેવતાએાએ
ભેળા થઈને આબુ પર્વત ઉપર એક અગ્નિકુંડ પ્રગટાવ્યો.
એ અગ્નિકુંડની ઝાળમાં ચાર મોટા દેવતાઓએ જવના
દાણા છાંટયા, તે જ ઘડીએ એક પછી એક ચાર વીરો
પ્રગટ થયા.

સોળે કળાએ શેભતો તેજસ્વી નર નીકળ્યો, તે
સેાળંકી કહેવાયો. ચારે ભુજામાં હથિયાર ધારણ કરીને
હાજર થયો તે ચહુબાણ ( ચૌહાણ ) કહેવાયો. કુંડમાંથી
નીકળતાં નીકળતાં પગમાં પોતાનું ચીર ભરાવાથી જે પડી
ગયો તેનું પઢિયાર નામ પડયું; એ ત્રણે તો હાથ જોડીને
આજ્ઞા માગતા માગતા નીકળ્યા, એટલે દેવતાઓ નિરાશ
થયા.

આખરે અગ્નિના ભડકામાંથી 'માર ! માર !'ની ત્રાડ
દેતો જે બહાર આવ્યો, આવીને 'પર' કહેતાં રાક્ષસને
જેણે સંહાર્યો, તે પરમાર નામે ઓળખાયો. આબુ, ઉજેણી
અને ચિતોડ ઉપર એના વંશની આણ વrતી ગઈ ચિતોડગઢનાં 


તોરણ બાંધનાર આ પરમાર વંશનો જ એક પુરુષ હતો.

